
செய்து, பின் வைத்த பாரத்தையும் எடைக்கல்லையும் வரையறுக்கும் தராசு போல ஒருபால் சாயாமல் நடுவுநிற்றல் சான்றோர்க்கு அழகாகும்.
14. தக்கார் தகவிலர் என்பது அவரவர்
எச்சத்தால் காணப் படும்.
நடுவுநிலைப் பண்பால் உயர்ந்தவர், உயர்வு இல்லாதவர் என்பது அவருக்குப் பின் நிற்கும் புகழினால் அறியப்படும்.
எச்சம் - மக்கள் என்று கூறுவர்; தவறில்லையானாலும் முழு நிறைவான பொருள் ஆகாது; மக்கட்பேறு அப்படி வாய்த்து
விடுவதில்லை. 114.
15. கேடும் பெருக்கமும் இல்லல்ல நெஞ்சத்துக்
கோடாமை சான்றோர்க்கு அணி.
கெடுதலும் வாழ்தலும் இல்லாதனவல்ல, இயற்கையில் அமைந்தன என்பதை அறிந்து மனத்திண்கள்ை நடுவுநிலையராய் வாழ்தல் அறிவுடையார்க்கு அழகு.
கேடும் வாழ்வும் சமுதாய நிகழ்வுகளையும் ஆள்வினையையும் சார்ந்தவை. 115.
16. கெடுவல்யாண் என்பது அறிகதன் நெஞ்சம்
நடுஒரீஇ அல்ல செயின்.
ஒருவனுடைய நெஞ்சம் நடுவுநிற்றலை ஒழிந்து, நடுவு நிலையல்லனவற்றைச் செய்யநினைக்குமானால் ‘கெட்டுப்போவேன்' என்பது
அறிந்து நடுவுநிலை பிறழ்தலைக் கைவிடுக.
ஒருவரைக் கெடுக்க பகைவர் வேண்டுவதில்லை. அவர்தம்
நடுவுநிலைப் பிறழ்வே போதும் என்பது கருத்து. 116.
117. கெடுவாக வையாது உலகம் நடுவாக
நன்றிக்கண் தங்கியான் தாழ்வு.
நடுவுநிலையாகிய நன்மையினிடத்துத் தங்கி நின்றவனின் வறுமையை வறுமையாகக் கருதார் உயர்ந்தோர். 117.
18. சமன்செய்து சீர்தூக்கும் கோல்போல் அமைந்துஒருபால்
கோடாமை சான்றோர்க்கு அணி. -
முன், தான் சமனாக நின்று - இரண்டு தட்டுக்களையும் சமன்
தவத்திரு குன்றக்குடி அடிகளார் உரை 39

